
ИЗВЕШТАЈ

Од спроведена јавна расправа (консултација) со засегнати страни по Предлог-законот за земјоделските задруги

Јавната расправа по предлог-законот за земјоделски задруги се одржа на 09.10.2012 година
Федерација на фармери на Македонија:

· Мора да се има во предвид дека веќе постои одредена правна уреденост на односите во основниот закон за задруги;

· Дали е оправдано носење на нов закон за земјоделски задруги или материјата може да се уреди со измени во постоечки закон или со подзаконски акт;

· Одредбата од предлог-законот дека само семејни земјоделски стопанства може да се јават како основачи на задругата е ограничувачка за правните лица од област на земјоделството кои веќе функционираат;
· Обемот на земјоделските задруги треба да се утврдува врз основа на финансискиот обрт, а не врз основа на бројот на членови;

· Со предвидените одредби за видови на земјоделски задруги не се опфатени сите можни видови на земјоделски задруги;

· Не се предвидува постоење на тнр. ,,мешани,, земјоделски задруги кои вршат повеќе земјоделски дејности;

· Предлог-законот треба да се поврзе со законот за земјоделство и рурален развој со кој има допирни точки;

· Предлог-законот треба да кореспондира со стратегијата за развој на земјоделството 2007-2013;

Институт за социлошко-правни и политички истражувања Проф-др Joрде Јакимовски:

· Предлог-законот не го дефинира имотот на земјоделските задруги;
· Предлог-законот не го дефинира начинот на распределбата на приходот на земјоделските задруги;

· Целта на законот не треба да биде окрупнување на земјоделското производство туку зголемување на приходот, евтин инпут, пристап до пазари и сл;
· Одредбата за видовите на земјоделските задруги треба да се преработи;

· Одредбата за начелата на функционирање од предлог-законот треба да се преработи од причина што недостасуваат некои меѓународно признати начела како на пример начелото на задругарско образование или грижа кон заедницата;

· Не е јасно кој од семејното земјоделско стопанство како основач на земјоделската задруга ќе биде носител во рамки на задругата;
· Треба да се дефинира старосна граница за влез на земјоделците во земјоделските задруги;

· Не е уредено прашањето на задружните сојузи;

· Не треба да претставува проблем доколку еден земјоделец е член на повеќе задруги;

МЦГ (Македонија консалтинг груп) Наташа Љубецки:

· Наместо закон за зермјоделски задруги треба да се размислува за групи за производители како и закон за економски форми на здружување;
· Обемот на земјоделските задруги не треба да се дефинира според бројот на основачите туку според финансиски обрт почнувајќи од втората година по основањето на задругата или да се предвиди комбинација од двата критериуми;
· Во Законот за земјоделство и рурален развој постои грешка односно дека доделувањето на финансиската поддршка треба да се оценува според оперативен план за период од пет години а не според деловен план;

· Законските одредби треба да овозможат механизам на финансирање само на инфраструктурни објекти на земјоделските задруги, а не објекти на поединечните задругари;

· Треба да постои можност задругарите индивидуално да продаваат 10-15% од сопственото земјоделско производство;
· Не едефинирано прашањето на задружните сојузи;

· МАТА Гордана Вељановска:

· Да се размисли критериум за одредување на обемот на земјоделската задруга да се утврди остварениот финансиски обрт во ретходните 2-3 години;

ЗЗ,,Вегефреш,, Драги Памуков:

· При пласирање на земјоделски производи преку земјоделските задруги ќе се јави проблем со оданочување од 10%;
· Колку при понатамошна имплементација на предлог-законот Управата за јавни приходи ќе го препознае имотот на задругата;

· Дали земјоделските задруги ќе треба да изготвуваат ревизија на завршните сметки и дали  доколку треба може да се предвиди финансиска поддршка за трошоците на ревизијата;

Асоцијација на фармери Ефтим Шаклев:

· Не е неопходно да се делат земјоделските задруги по видови како што е предвидено во предлог-законот;

· Треба да се дозволи правни лица да се јават како основачи на земјоделските задруги;

· Не се предвидени ,,мешани,, земјоделски задруги односно задруги кои вршат повеќе земјоделски дејности;

· Не е јасно дали само носителот на семејното земјоделско стопанство може да биде член и основач на земјоделската задруга;

· Дали е неопходно земјоделските задруги да се ослободат од надоместокот за вода за наводнување;

Македонска асоцијација на земјоделски задруги  Менде Ивановски:

· Кој ќе биде претставник на семејното земјоделско стопанство во задругата?;
Управа за јавни приходи:

· Во согласност со постоечките даночни прописи индивидуалните земјоделци кои ќе се зачленат во земјоделски задруги ќе треба да се дерегистрираат (да го изгубат статусот на индивидуални земјоделци) и да плаќаат данок според прописите за трговските друштва;

Сојуз на земјоделци Вељо Тантаров:

· Потребно е да се фаворизира основање и функционирање на земјоделски задруги во руралните подрачја;

· Потребно е министерството за земјоделство, шумарство и водостопанство да изготви информација за имотот на земјоделските задруги од бивша СФРЈ;

АГБИЗ-Васко Хаџиевски:

· Потребно е да се интензивира работата на потсекторските групи во земјоделството;

Консултант Мартин Трајчев:

· Законското решение треба да предвидува ослободување на земјоделските задруги од обврската да прават ревизија на завршните сметки;
· Да се прави разлика дека остварениот плус на финансиски средства треба да се третира како вишок а не како добивка;

· Во рамки на ЕУ има членки кои воопшто немаат закон за земјоделските задруги;

· Треба да се измени системскиот закон за задруги;

· Како основачи и членови на земјоделските задруги да може да се јават и правни лица од областа на земјоделството;

· Одредбите за фирмата на земјоделските задруги се коректни;

· Подобро решение претставува правната рамка на земјоделските задруги да се утврдува преку подзаконски акти а не со посебен закон;

· Предлог-законот не ги опфаќа сите седум меѓународно признати задружни принципи;

· Спорно е и не треба да се врши сопственичкото учество на задругарите на 30%;

· Задругарите со статутот треба да го договорат процентот на заедничка соработка;

· Статутот на задругата претставува основен документ;

· Непотребни се одредбите за надзор во предлог-законот;

